
Nd. 744. Frumvarp til laga
um Ferðaskrifstofu rikisins.

(Eftir 3. umr. í Ed.).

1. gr.
Ríkisstjórnin setur á stofn skrifstofu i Revkjavik, er nefnist Ferðaskrif- 

stofa ríkisins, og skal hún starfa að því að veita fræðslu um landið innanlands 
og utan með fræðsluritum, útvarpserindum, fyrirlestrum, kvikmvndum, aug- 
lýsingum og á annan hátt, með það fvrir augum að vekja athvgli ferðamanna 
á landinu og kvnna það á þann hátt, að menn fái sem gleggsta hugmvnd um 
lands- og þjóðarháttu, menningu, atvinnulif og framleiðslu. Ferðaskrifstofa 
rikisins hefir með höndum leiðbeiningar og fvrirgreiðslu innlendra og er- 
iendra ferðamanna, og hefir hún ein rétt til þess að starfrækja ferðaskrif- 
stofu fyrir erlenda menn.

2. gr.
Xú takast sanmingar um gagnkvæm erindi og upplýsingar milli Ríkisút- 

varpsins og erlendra útvarpsstöðva, og skal þá starfsemi Ríkisútvarpsins í þessu 
efni jafnan hagað eftir samkomulagi við forstjóra Ferðaskrifstofu ríkisins.

3. gr.
Ferðaskrifstofa ríkisins skal jafnan veita ókeypis leiðbeiningar um ferðalög 

umhverfis landið og á landinu, um gistihús, farartæki, ákvörðunarstaði og 
annað, sem ferðamönnum er nauðsynlegt að fregna um, jafnfram t þvi sem liún 
annast og sér um, að ferðamönnum, innlendum sem útlendum, er þess óska, 
sé veittur hverskonar fararbeini. Ferðaskrifstofan gerir samninga við skipafé- 
lög, bifreiðafélög eða eigendur bifreiða og umráðamenn annara farartækja um 
flutning á ferðamönnum og um fargjöld.

4. gr.
Ferðaskrifstofa ríkisins skal liafa rétt til þess að lieimta gjaldskrár af gisti- 

húsum, veitingahúsum og eigenduin fólksflutningsbifreiða. Xú virðist einliver 
liður gjaldskránna ósanngjarn, og hefir þá ferðaskrifstofan heimild til þess að 
breyta honum, að fengnum tillögum nefndar, er eigendur gistihúsa og veit-



ingahúsa og eigendur fólksflutningsbifreiða liafa rétt til að útnefna menn í, 
samkvæmt reglugerð, er ríkisstjórnin gefur út.

5. gr.
Ferðaskrifstofan skal bafa eftirlit m eð breinlæti á gistihúsum og veitinga- 

húsum, prúðmannlegri umgengni og aðbúnaði ferðamanna. Finni ferðaskrif- 
stofan ástæðu til umvöndunar, skal liún gera eigendum gistihúsanna og veit- 
ingahúsanna viðvart um það. Nú láta eigendur gistihúsa og veitingabúsa eigi 
skipast við umvöndun skrifstofunnar, og befir þá ríkisstjórnin, að fengnum 
tillögum ferðaskrifstofunnar, beimild til þess að svipta eigendur gistihúsa og 
veitingahúsa réttinum til þess að reka þau.

6. gr.
Laun forstjóra Ferðaskrifstofu ríkisins skulu ákveðin í launalögum, en 

þangað til það verður gert skal ráðherra sá, er ferðaskrifstofan hevrir undir, 
ákveða þau. Ráðherra ákveður í reglugerð nánar um fvrirkomulag og rekstur 
skrifstofunnar og um tölu, launakjör og starfsvið starfsmanna liennar, og um 
innheimtu stimpilgjalds, er ræðir um í 7. og 8. gr.

7. gr.
Til þess að afla skrifstofunni tekna skal greitt stimpilgjald af farseðlum 

með bifreiðum í áætlunarferðum, 5 aurar af bverri lieilli krónu i andvirði 
seðilsins. Stimpilgjald þetta rennur til Ferðaskrifstofu ríkisins.

8. gr.
Skvlt skal vera að afhenda jafnan farþega, er fluttur er i áætlunarbif- 

reið gegn greiðslu, farseðil með áletraðri uppliæð þeirri, er greiða ber, enda 
sé farseðillinn stimplaður svo sem mælt er fvrir í 7. gr.

9. gr.
Brot gegn lögum þessum varða sektum frá 100— 1000 króna, nema þyngri 

refsingar liggi við samkvæmt öðrum lögum, og skal fara með mál út af brotum 
sem almenn lögreglumál.

10. gr.
Lög þessi öðlast þegar gildi.


